
				এই পাতাটির মুদ্রণ সংশোধন করা প্রয়োজন। 
বঙ্গে ব্ৰাহ্মণাধিকার*
ශීඥx) ශිෂ්jඳී
বঙ্গে ব্ৰাহ্মণাধিকার কত দিন হইতে ? চিরকাল নহে। ইউরোপীয় পণ্ডিতেরা এক প্রকার স্থির করিয়াছেন যে, আৰ্য্যজাতীয়েরা ভারতবর্ষের আদিমবাসী নহে। তাহারা বলেন যে, ইরাণ বা তৎসন্নিহিত কোন স্থানে আৰ্য্যজাতীয়দিগের আদিম বাস । তথা হইতে র্তাহারা নানা দেশে গিয়া বসতি করিয়াছেন । এবং তথা হইতেই ভারতবর্ষে আসিয়া বসতি করিয়াছিলেন । প্ৰথম কালে আৰ্য্য জাতি কেবল পাঞ্জাবমধ্যে বসতি করিতেন । তথা হইতে ক্ৰমে পূৰ্বদেশ জয় করিয়া অধিকার করিয়াছেন ।
যে সকল প্ৰমাণের উপর এই সকল কথা নির্ভর করে, তাহা সুশিক্ষিত মাত্রেই অবগত আছেন, এবং সুশিক্ষিত মাত্রেরই নিকট সে সকল প্রমাণ গ্ৰাহ্যু হইয়াছে। অতএব তাহার কোন বিচারে আমরা প্ৰবৃত্ত হইব না। যদি আৰ্য্যজাতীয়ের উত্তর পশ্চিম হইতে ক্ৰমে ক্রমে পূর্বভাগে আসিয়াছিলেন, তবে ইহা অবশ্য স্বীকৰ্ত্তব্য যে, অনেক পরে বঙ্গদেশে আর্য্যজাতীয়েরা আসিয়া বৈদিক ধৰ্ম্ম প্রচার করিয়াছিলেন ।
“সরস্বতীদৃষদ্বত্যোর্দেবনদ্যোৰ্যদস্তরম। তং দেবনিৰ্ম্মিতং দেশং ব্ৰহ্মাবৰ্ত্তং প্রচক্ষতে | তস্মিন দেশে যা আচার: পারস্পৰ্য্যক্ৰমাগত: | বৰ্ণনাং সান্তরালানাং স সদাচার উচ্যতে ||” এই বচন মনুসংহিতোদ্ধত । অতএব বুঝা যাইতেছে যে, যৎকালে মানবধৰ্ম্মশাস্ত্র সংগৃহীত হইয়াছিল, তৎকালে বঙ্গদেশ শুদ্ধাচারবিশিষ্ট পুণ্য প্রদেশের মধ্যে গণ্য হইত না । অথচ আৰ্য্যাবৰ্ত্তের একাংশ বলিয়া গণিত হইত। কেন না, ঐ বচনদ্বয়ের কিছু পরেই মনুতে
可忆豆(可一
"আসমুদ্রাত্তি, বৈ পূৰ্ব্বাদাসমুদ্রাত্তি, পশ্চিমাৎ। তয়োরে বাস্তরং গিৰ্যোপারার্য্যাবৰ্ত্তং বিদ্যুবুধা:৷” কিন্তু বঙ্গদেশ তৎকালে আৰ্য্যাবৰ্ত্তের অংশমধ্যে গণনীয় হইলেও, তথায় আৰ্য্যধৰ্ম্ম প্ৰচলিত ছিল, এমত বোধ হয় না। কেন না, মনুসংহিতায় অন্যত্র আছে,-
“শনকৈস্তু ক্রিয়ালোপাদিমাঃ ক্ষত্ৰিয় জাতীয়: । বৃষলত্বং গাত লোকে ব্ৰাহ্মণাদর্শনেন চ |


	বঙ্গদর্শন, ১২৮০ ৷৷  िविश्Jibल ७ श्भिद९ ।

				 এই পাতা শেষ সম্পাদিত হয়েছে ১৫:৪৪টার সময়, ১৯ নভেম্বর ২০১৬ তারিখে।

